
GOUVÈNÈ ANDREW M. CUOMO ESPOZE PÒTRE GOUVÈNÈ MARIO CUOMO NAN STATE CAPITOL 

 

Gouvènè Andrew M. Cuomo, ansanm ak ansyen manm tou de administrasyon Cuomo yo, te devwale 

jodi a yon pòtre 52yèm Gouvènè New York la, Mario M. Cuomo nan galeri pòtre Sal Gouvènè yo nan 

State Capitol.  

 

“Lane pase nou te prezante Gouvènè Mario Cuomo ak pòtre gouvenmantal ofisyèl li. Jodi a, nou te 

devwale tablo a nan Sal Gouvènè yo pou konplete bèl galeri ki rakonte istwa inik eta nou an ak lidè li 

yo,” te deklare Gouvènè Andrew M. Cuomo. “Gouvènè Mario Cuomo pa te sèlman youn nan pi gwo 

gouvènè nou yo, men yon papa ki te pase ban mwen valè sèvis piblik yo, travay di, ak angajman pou fè 

eta nou an yon bon kote.  Mwen pa ka panse ak yon pi bon fason pou selebre anivèsè papa mwen pase 

weekend fèt Papa sa.” 

 

Se Simmie Knox ki te fè penti pòtre 52yèm Gouvènè New York. Simmie Knox se yon atis boza pòtre yo 

rekonèt toupatou nan peyi a. Travay li yo gen ladan pòtre ofisyèl Prezidan Bill Clinton ak Premyè-Dam 

Hillary Clinton nan Mezon-Blanch, ak Jij Tribinal Siprèm Thurgood Marshall ak Ruth Bader Ginsburg. 

Mesye Knox te jwenn enstriksyon moun, òganizasyon ak enstitisyon prive, epi li te fè penti pòtre yon 

manm kabinè manm kabinè Etazini, manm kongrè ak senatè eta a, yon majistra Vil New York, dirijan 

sivik yo respekte, pèsonalite espòtif, Moun ki selèb nan domèn amizman, edikatè, jij, dirijan relijye, 

ofisye fòs lame, biznismann, ak moun prive. 

 

Pòtre a te fèt avèk penti lwil sou len ki bon kalite lwil. Mesye Knox te baze pòtre a sou yon foto Gouvènè 

Mario Cuomo Don Pollard te fè nan ane 1989. Ou ka wè pòtre a isit la.  

 

Enfòmasyon sou Gouvènè Mario M. Cuomo 

 

52yèm Gouvènè New York (1983–1994). Mario M. Cuomo (b. 1932) se moun Queens, ti te Gouvènè twa 

fwa apre li te travay kòm Gouvènè Adjwen ak Sekretè Deta. Li te yon gouvènè pwogresis ki te kwè nan 

pouvwa gouvènman pou amelyore lavi moun pandan y ap adopte yon metòd pragmatik nan zafè fiskal. 

Sou administrasyon Cuomo a, to enpo sou revni te bese anpil, li te fè gwo envestisman nan edikasyon 

piblik, enfrastrikti, transpò ak sekirite piblik. Antanke yon opozan fawouch pèn demò, li te opoze 

avanpwojè lwa sou pèn demò 12 fwa. Konsidere kòm youn nan oratè pi talantye nan peyi a, li te bay vwa 

li sou plan nasyonal pou yon pakèt pwoblèm tankou wòl relijyon nan lavi piblik, ogmantasyon opòtinite 

pou tout moun elatriye. 

 

Enfòmasyon sou Sal Gouvènè a 

 

Gouvènè Cuomo te relouvri Sal Gouvènè istorik la ki sou dezyèm etaj Capitol la depi premye jou li te 

pran fonksyon, epi li te renove l pou rann li pi akeyan ak pi siyifikatif pou manm piblik la ak gwoup lekòl 

kap vizite l. Gran Sal la, ki bay mennen sèlman nan plizyè biwo andedan Biwo Egzekitif la tankou biwo 

Gouvènè a, gen ladan pòtre ansyen gouvènè Eta New York. 

Gran Sal Gouvènè ki repare a gen ladan:  

• Nouvo Pòtre ak Kwonoloji Istorik: Yo te repare epi mennen nan Gran Sal Gouvènè yo yon 

kantite pòtre ansyen gouvènè ki pa t la nan koleksyon an, tankou Gouvènè John Jay ak Gouvènè 

William Seward. Answit, tout pòtre ki nan Gran Sal Gouvènè yo te jwenn rekonesans poutèt yo 

ekspoze yo nan lòd kwonolojik, yo te mete byografi chak gouvènè ki reprezante yo anba chak 

pòtre, epi yo te enstale yon kwonoloji sou miray Gran Sal la pou bay yon kontèks istorik.  

• http://hallofgovernors.ny.gov – avèk lòt dokiman istorik. Sitwèb la fasil pou ale ladan avèk 

telefòn entèlijan yo, pou ofri yon vizit apye nan Gran Sal Gouvènè yo, epitou pou pèmèt vizitè yo 

koute rezime diskou yo ak wè dokiman ekri ansyen gouvènè yo pandan y ap vizite galri a. 

• Lòt Objè Atistik: Kounye a Gran Sal la prezante dokiman ki note premye sitiyasyon eta a nan 

lòd kwonolojik, tankou:   

o Yon kopi premye konstitisyon eta a depi ane 1777 

o Yon lèt George Washington pou fè konnen li gen konfyans nan Jeneral George Clinton 

nan ane 1777 

o Dokiman ki konsène abolisyon esklavaj 

o Objè atistik plizyè gouvènè ki reprezante nan Gran Sal la, tankou Samuel Tilden, 

Grover Cleveland, Theodore Roosevelt, Al Smith, Franklin Roosevelt, Nelson Rockefeller, 

ak Hugh Carey 

o Yon kopi Asosyasyon Jeneral 1775 lan, yon deklarasyon revolisyon konsènan 

entansyon pou fòme yon nouvo gouvènman, ki te fèt yon ane anvan Deklarasyon 

Endepandans lan.  

